
borayotganligini, ya’ni tarmoqlar kesimida ixtisoslashuv darajasining kamayib, diversifikatsiya
darajasi kuchayib borayotganligidan dalolat beradi. Kuzatilayotgan davrda diversifikatsiya darajasi
14 foizga oshgan. Mazkur ofsish to‘gqimachilik sanoatida yangi mahsulot turlarining
shakllanayotgani, ishlab chigarish tuzilmasining kengayib borayotganligidan dalolat bermoqda.

Umuman olganda, prognoz natijalari to‘qimachilik sanoati tarmog‘ida iqtisodiy
samaradorlikning ortishi asosan tarmogning asosiy kapitaliga kiritilgan investitsiyalar hajmining
oshishi va asosiy fondlarning o‘rtacha qiymati ortishi bog‘ligligini ko‘rsatadi. Shuningdek, tadgigot
davomida texnologik innovatsiyalar va diversifikatsiya jarayonlarini birlashtirish asosida iqtisodiy
samaradorlikni oshirish imkoniyati mavjudligi aniglandi. Tadgigot davomida aniglangan prognoz
ko‘rsatkichlari to‘qimachilik sanoatini yanada rivojlantirish bo‘yicha muhim qarorlar gabul gilishda
va sanoat siyosatini shakllantirishda muhim ahamiyat kasb etadi.

ASALARICHILIK MAHSULOTLARI BOZORIDA MARKETING FAOLIYATI
SAMARADORLIGINI OSHIRISH

MOBBIIEHUE Y®PEKTUBHOCTH MAPKETUHT OBOM JEATEJIbHOCTH HA
PBIHKE ITPOAYKTOB ITYEJIOBOJICTBA

INCREASING THE EFFECTIVENESS OF MARKETING ACTIVITIES IN THE
BEEKEEPING PRODUCTS MARKET

Rashidova Khadicha Department of Economics, Termez University
of Economics and Service, Termez, Uzbekistan,
Orcid:0009-0004-3632-3239
Annotatsiya
Ushbu magolada asalarichilik mahsulotlari bozorining bugungi holati, ushbu sohada marketing
faoliyatini tashkil etishning o‘ziga xos xususiyatlari va samaradorlik ko‘rsatkichlari tahlil qilingan.
Tadgiqot davomida asalarichilik subyektlarining ragobatbardoshligini oshirishda marketing
strategiyalarining o‘rni yoritilgan. Shuningdek, iste’mol bozorida asalarichilik mahsulotlariga
bo‘lgan talabni prognozlash va sotuv hajmini oshirish bo‘yicha marketing faoliyatini
takomillashtirishning asosiy yo‘nalishlari yuzasidan ilmiy-amaliy takliflar ishlab chigilgan.
Kalit so‘zlar: asalarichilik bozori, marketing samaradorligi, raqobatbardoshlik, iste’mol talabi,
marketing strategiyasi, eksport salohiyati, asalarichilik mahsulotlari.

KOHKYPEHTOCIIOCOOHOCTH ITYETIOBOTIECKUX XO035cTB. Takke pa3paboTaHbl HAyYHO-TIPAKTUYIECKUE
MNpEAJIOKCHUSA 1O OCHOBHBIM HAITPABJIICHUAM COBCPIICHCTBOBAHUWA MapKeTI/IHI‘OBOf/'I ACATCIIbHOCTH B
[eNsIX IMPOTHO3MPOBAHMS CIpOca Ha IMPOAYKTHI ITYEIOBOJICTBA HA MOTPEOUTENHCKOM pBIHKE MU
YBEJIMYEHUsI 00HEMOB MPOJIAK.

KnioueBbie cjIoBa: PBIHOK TYEJIOBOICTBA, 3 PEeKTUBHOCTH MapKeTHHT,
KOHKYPEHTOCIIOCOOHOCTh, MOTPEOUTENBCKUI CIIPOC, MApKETUHTOBAasi CTPAaTErHs, AKCIOPTHBINA
MOTEHIUA, TPOAYKTHI ITYETOBO/ICTBA.

This article analyzes the current state of the beekeeping products market, the specifics of
organizing marketing activities, and their performance indicators in this sector. The study highlights
the role of marketing strategies in increasing the competitiveness of beekeeping entities. Furthermore,
scientific and practical proposals have been developed regarding the main directions for improving
marketing activities to forecast demand for beekeeping products in the consumer market and increase
sales volumes.

Keywords: beekeeping market, marketing efficiency, competitiveness, consumer demand,
marketing strategy, export potential, bee products.

Bugungi kunda jahon igtisodiyotida 0zig-ovqat xavfsizligini ta’minlash va agrosanoat
majmuasini diversifikatsiya qilish muhim strategik vazifalardan biri bo‘lib, aynigsa, tabiiy va
shifobaxsh xususiyatlarga ega bo‘lgan asalarichilik mahsulotlariga bo‘lgan global talab yil sayin ortib
bormogqda. O‘zbekiston Respublikasida ushbu sohani rivojlantirish nafagat ichki iste’mol bozorini
sifatli mahsulot bilan to‘ldirish, balki mamlakatning eksport salohiyatini yuksaltirishda ham muhim
o‘rin tutadi. Ushbu strategik maqsadlarni amalga oshirishda O‘zbekiston Respublikasi Prezidentining
2017-yil 16-oktyabrdagi “Respublikamizda asalarichilik tarmog‘ini yanada rivojlantirish chora-
tadbirlari to‘g‘risida” [1] gi PQ-3327-sonli qarori muhim huquqiy poydevor bo‘lib xizmat qilib,
sohaning boshqgaruv tizimini takomillashtirish va zamonaviy marketing mexanizmlarini joriy etish
vazifalarini belgilab bergan. Shu bilan birga, “2022-2026-yillarga mo‘ljallangan Yangi
O‘zbekistonning taraqqiyot strategiyasi” [2] hamda Prezidentimizning 2023-yil 15-dekabrdagi
“Qishloq xo‘jaligida erkin bozor munosabatlarini yanada rivojlantirishning qo‘shimcha chora-
tadbirlari to‘g‘risida” [3] gi PQ-304-sonli qarori qishloq xo‘jaligi mahsulotlari, jumladan,
asalarichilikda qo‘shilgan giymat zanjirini yaratish va "daladan dasturxongacha" tamoyili asosida
marketing tadqiqotlarini kengaytirish ustuvor yo‘nalish sifatida qayd etilgan. Mazkur huquqiy
asoslarga garamay, mahsulot ishlab chigarish hajmi oshib borayotgan bir sharoitda, tayyor
mahsulotni iste’molchiga yetkazib berish, milliy brendlarni yaratish, qadoqlash dizayni va raqamli
marketing kanallaridan foydalanish samaradorligi masalalari hanuzgacha dolzarbligicha golmoqda.
“Hozirgi kunda asalarichilik subyektlarida marketing faoliyatining tizimli yo‘lga qo‘yilmaganligi
mahsulotning raqobatbardoshligini ta’minlashda ma’lum to‘siqlarni yuzaga keltirmoqda” [4], bu esa
0‘z navbatida sohada marketing faoliyati samaradorligini baholash va takomillashtirish
yo‘nalishlarini ilmiy asosda tadqiq etishni taqozo etadi. Shundan kelib chiggan holda, ushbu tadqiqot
asalarichilik mahsulotlari bozorining bugungi holatini tahlil gilish, marketing strategiyalarining
samaradorligiga ta’sir etuvchi omillarni aniglash hamda sohani rivojlantirish bo‘yicha ilmiy-amaliy
takliflar ishlab chiqishga yo‘naltirilgan.

Asalarichilik mahsulotlari bozorida marketing faoliyatini takomillashtirish va uning
samaradorligini baholash masalalari ko‘plab mahalliy hamda xorijiy iqtisodchi olimlarning ilmiy
tadqiqotlarida muhim yo‘nalish sifatida ko‘rib chigilmoqda. Xususan, sohadagi marketing faoliyati
nafagat mahsulotni realizatsiya qilish jarayoni, balki iste’molchilarda mazkur mahsulotning
shifobaxshlik xususiyatlariga nisbatan iste’mol giymatini anglash darajasini shakllantirish hamda
brend orqali ishonchlilikni ta’minlash mexanizmi sifatida talqin etiladi, ya’ni “marketing faoliyati
fagat mahsulot sotish emas, balki iste’molchida mahsulotga nisbatan iste’mol qiymatini anglashni
shakllantirish va brend orqali ishonchni ta’minlash jarayonidir” [5]. Agrosanoat majmuasida
marketing jarayonlari samaradorligi ishlab chigarish hajmi bilan emas, balki mahsulotning yakuniy
iste’molchiga yetkazilish zanjirida xarajatlarning optimallashtirilganligi hamda talabning

moslashuvchanlik darajasi bilan baholanishi magsadga muvofiq deb hisoblanadi. Jumladan,
“marketing samaradorligi ishlab chiqarish hajmi bilan emas, balki ta’minot zanjiridagi xarajatlar
optimalligi va talab moslashuvchanligi bilan belgilanadi” [6]. Shu bilan birga, tarmoqda
ragobatbardoshlikni ta’minlashda ekologik marketing vositalari muhim omil bo‘lib xizmat qiladi. Bu
borada “ekologik marketing vositalari mahsulotning kelib chiqish geografiyasi va laboratoriya
tahlillarining ochiqligi orqali iste’molchilar ishonchini oshiradi” [7].

Marketing infratuzilmasini rivojlantirish nuqtai nazaridan esa “axborot-maslahat xizmatlarini
yo‘lga qo‘yish va bozor konyunkturasi haqida tezkor ma’lumot yetkazish tizimini rivojlantirish
marketing samaradorligini oshiradi” [8].

Sohada marketing strategiyasini shakllantirishda mahsulotni diversifikatsiya gilish alohida
ahamiyatga ega bo‘lib, “asal bilan bir qatorda ona ari suti, propolis va gulchangini sanoat miqgyosida
gayta ishlash hamda farmatsevtik marketingni rivojlantirish yuqori igtisodiy samara beradi” [9].
Aynigsa, eksport salohiyatini oshirishda “xalqaro standartlarga mos marketing auditini o‘tkazish va
yagona milliy brend orqali mahsulotni jahon bozoriga olib chiqish strategik ahamiyat kasb etadi”
[10]. Zamonaviy ragamli igtisodiyot sharoitida esa marketing faoliyati an’anaviy yondashuvlardan
voz kechib, yangi shakllarga o‘tmoqda. Xususan, “Direct-to-Consumer modeli orgali ijtimoiy
tarmoglar va ragamli platformalarda vositachilarsiz savdoni tashkil etish marketing
samaradorligining asosiy omillaridan biridir” [11]. Mazkur ilmiy yondashuvlar majmuasi shuni
ko‘rsatadiki, asalarichilik tarmog‘ida marketing faoliyati kompleks va ko‘p bosqichli jarayon bo‘lib,
u ishlab chigarishdan tortib ragamli texnologiyalar hamda xalgaro brending elementlarigacha bo‘lgan
barcha yo‘nalishlarni qamrab oladi.

Tadgigotning metodologik asosini tizimli yondashuv, giyosiy hamda statistik tahlil usullari,
shuningdek iqgtisodiy-matematik modellashtirish tashkil etadi. Asalarichilik mahsulotlari bozori
konyunkturasini kompleks o‘rganish jarayonida marketing faoliyati samaradorligini aniqlash
magqsadida regressiya modellari qo‘llanilib, iste’molchilarning mahsulotga nisbatan iste’mol
giymatini anglash darajasini baholash uchun empirik so‘rovnoma usullaridan foydalanildi. Tadqiqot
davomida marketing faoliyatining optimallashganlik darajasini aniglashda mahsulotni yakuniy
iste’molchiga yetkazib berish zanjiridagi xarajatlar tarkibi chuqur tahlil qilindi hamda ragamli
marketing vositalarining, xususan, to‘g‘ridan-to‘g‘ri iste’molchiga yo‘naltirilgan modelning
igtisodiy rentabelligini hisoblash algoritmlari ishlab chigildi. Bundan tashqari, tarmogda ekologik
marketing elementlarining raqobatbardoshlikka ta’sirini baholashda mantiqiy umumlashtirish, tizimli
tahlil va ekspert baholash metodlaridan kompleks tarzda foydalanildi.

O‘zbekiston agrosanoat majmuasida asalarichilik tarmog‘ini modernizatsiya qilish jarayonida
mahsulot yetishtirish hajmlarining barqaror o‘sishi kuzatilmoqda. Tadqiqot natijalari shuni
ko‘rsatadiki, tarmoqdagi marketing faoliyati bosgichma-bosqich transformatsiyalashib, an’anaviy
“mahsulotni sotish” modelidan “qo‘shimcha qiymat yaratish va raqamli integratsiya” modeliga
o‘tmoqda. Ushbu tendensiya, aynigsa, realizatsiya kanallarining tarkibiy o‘zgarishlarida yaqqol
namoyon bo‘ladi. 2020-2025-yillar oralig‘idagi statistik ma’lumotlar tahlili shuni ko‘rsatadiki, asal
ishlab chigarish hajmi 21,4 ming tonnadan 35,5 ming tonnagacha oshgan bo‘lib, bu tarmoqda ishlab
chigarish salohiyati sezilarli darajada kengayganini anglatadi. Shu bilan birga, mahsulot realizatsiyasi
tarkibida muhim strukturaviy siljishlar yuz bermoqda.

1-jadval
O‘zbekistonda asal realizatsiyasi marketing kanallarining transformatsiyasi (2020 y—
2025y) [12]
Ko‘rsatkichlar 2020y. | 2022y. | 2024y. | 2025Yy.
Jami yetishtirilgan asal hajmi (ming tonna) 21,4 26,8 32,1 35,5
Vositachilar orgali sotish ulushi (%) 65 60 55 50
Chakana bozor va yarmarkalar (%) 25 22 20 18
To‘g‘ridan-to‘g‘ri ragamli sotuv (D2C) (%) 5 12 18 24
Eksport ulushi (%) 5 6 7 8

Manba: O‘zbekiston Respublikasi Statistika agentligi va “O‘zbekiston asalarichilari”

uyushmasi ma’lumotlari asosida muallif hisob-kitoblari.

34




“YANGI O‘ZBEKISTON IQTISODIYOTTI” jurnali 4-son 2026 yil

Jadval ma’lumotlari shuni ko‘rsatadiki, realizatsiya kanallarida sezilarli transformatsiya yuz
bermoqda. Xususan, vositachilar orqali sotish ulushi qgisqarib borayotgan bir paytda, to‘g‘ridan-
to‘g‘ri ragamli savdo (Direct-to-Consumer, D2C) ulushi keskin oshmogda. Bu esa marketing
zanjirida vositachilar sonining kamayishi hisobiga xarajatlarning optimallashuviga va ishlab
chigaruvchilarning daromadliligi ortishiga xizmat gilmogda.

Marketing faoliyatining igtisodiy samaradorligi Return on Marketing Investment (ROMI)
ko‘rsatkichi orgali baholandi. O‘tkazilgan hisob-kitoblar marketing instrumentlarining samaradorligi
ularning turiga qarab sezilarli darajada farqlanishini ko‘rsatdi.

O
QQ Targeting va
\ O SMM marketing

Sifat sertifikatsiyasi
& va brending

£ NEWs An’anaviy reklama
v | '/ (bosma nashrlar)

2 3 4 5
ROMI (foyda koeffitsiyenti)

S —————————- = &
Past samaradorlik O’rta samaradorlik Yugori samaradorlik
0-2) (2-3,5) (3,5-5)

1so‘m marketing xarajatiga nisbatan eng yuqori daromadlilik (3,8-4,5)ni ta’minlamoqda.

Tahlil natijalariga ko'ra, ijtimoiy tarmoqlar orqali targeting va SMM marketing
Brending va sertifikatsiya o‘rta darajadagi, an’anaviy reklama esa past samaradorlikka ega.

1-chizma. Marketing strategiyalarining iqtisodiy samaradorlik ko‘rsatkichlari (ROMI)
(1 so‘m marketing xarajatiga nisbatan olingan sof foyda koeffitsiyenti)

Mazkur natijalar shuni tasdiglaydiki, ragamli marketing va brendingga yo‘naltirilgan
investitsiyalar an’anaviy reklama usullariga nisbatan o‘rtacha 2,5-3 barobar yuqori iqtisodiy
samaradorlikni ta’minlamoqda. Bu esa marketing resurslarini qayta taqsimlash zaruratini asoslaydi
hamda ragamli transformatsiyaning ustuvorligini ko‘rsatadi.

Respondentlar o‘rtasida o‘tkazilgan empirik so‘rovnoma natijalari shuni ko‘rsatdiki,
iste’molchilarning 45 foizdan ortig‘i mahsulotni tanlashda uning ekologik tozaligi va laboratoriya
tahlillarining ochigligini asosiy omil sifatida baholaydi. Bu esa bozorda “shaffof marketing”
infratuzilmasini shakllantirish zarurligini ilmiy asoslaydi. Marketing strategiyalarini joriy etgan
xo‘jaliklar bilan an’anaviy faoliyat yuritayotgan subyektlar o‘rtasida o‘tkazilgan qiyosiy tahlil
natijalari quyidagi igtisodiy ustunliklarni anigladi.

2-jadval
Marketing strategiyasini joriy etishning iqgtisodiy natijalari
Ko‘rsatkichlar An’anaviy Innovatsion marketing Farq
xo‘jalik qo‘llagan xo‘jalik (+/-)
Realizatsiya narxi (1 kg uchun, 65 000 85 000 +20 000
so‘m)
Mahsulotni aylanish muddati (oy) 7 oy 2,5 oy -4.5 oy
Sof foyda rentabelligi (%) 18% 32% +14%

Manba: Toshkent va Namangan viloyatlari asalarichilik xo‘jaliklari o‘rtasida o‘tkazilgan
giyosiy-empirik tadgiqgot materiallari asosida muallif ishlanmasi (2023 y—2024 y).

Natijalar shuni ko‘rsatadiki, innovatsion marketing yondashuvlari mahsulot narxini oshirish,
aylanish tezligini tezlashtirish va rentabellik darajasini sezilarli yaxshilash imkonini bermoqda.
Olingan natijalar shuni ko‘rsatadiki, asalarichilik tarmog‘ida marketing samaradorligi fagat sotuv
hajmi bilan emas, balki mahsulotning iste’molchilar ongidagi giymatini oshirish darajasi bilan
belgilanadi. Xususan, laboratoriya tahlillarining ochiqligi, ekologik sertifikatlash va ragamli brending

vositalari mahsulotga nisbatan qo‘shimcha giymat yaratib, uning bozor narxini o‘rtacha 30 foizgacha
oshirish imkonini bermoqda. Shu bois, zamonaviy marketing strategiyalarini joriy etish tarmogning
raqobatbardoshligini oshirishning asosiy omillaridan biri sifatida namoyon bo‘lmoqda.

Tadqiqot natijalari shuni ko‘rsatdiki, O‘zbekiston asalarichilik mahsulotlari bozorida marketing
faoliyatini takomillashtirish tarmogning raqgobatbardoshligini oshirishda hal qiluvchi omil
hisoblanadi. Amalga oshirilgan tahlillar asosida aniqlanishicha, so‘nggi yillarda mahsulot yetishtirish
hajmlarining barqaror o‘sishi bilan bir qatorda realizatsiya kanallarida ham muhim tarkibiy
o‘zgarishlar yuz bermoqda. Xususan, an’anaviy vositachilikka asoslangan savdo modelidan
to‘g‘ridan-to‘g‘ri iste’molchiga yo‘naltirilgan ragamli savdo (D2C) modeliga o‘tish jarayoni
kuchayib bormogda. Bu esa marketing xarajatlarining optimallashuvi, daromadlilikning oshishi
hamda mahsulotni bozorda tezroq realizatsiya qilish imkoniyatlarini kengaytirayotganini ko‘rsatadi.

Tahlillar marketing samaradorligi mahsulot ishlab chigarish hajmidan ko‘ra, iste’molchilar
tomonidan qabul qilinadigan qiymat darajasi bilan bevosita bog‘ligligini tasdigladi. Aynigsa,
mahsulotning ekologik tozaligi, laboratoriya tahlillarining ochigligi hamda sifat sertifikatlari
iste’molchilar tanlovida ustuvor omil sifatida namoyon bo‘lmoqda. Shu bilan birga, ragamli
marketing vositalari, xususan, targeting va SMM strategiyalari yugori iqtisodiy samaradorlikni
ta’minlab, an’anaviy reklama usullariga nisbatan sezilarli ustunlikka ega ekanligi aniqglandi.
Marketing strategiyalarini joriy etgan xo‘jaliklarda realizatsiya narxi, mahsulot aylanish tezligi va
foyda rentabelligining oshishi ushbu yo‘nalishning iqtisodiy samaradorligini yaqqol tasdiglaydi.

Yuqoridagi natijalardan kelib chiqib, asalarichilik tarmog‘ida marketing faoliyatini yanada
rivojlantirish magsadida bir gator ilmiy-amaliy takliflar ilgari surildi. Jumladan, yagona milliy brend
asosida marketing siyosatini shakllantirish, ragamli marketing infratuzilmasini rivojlantirish va D2C
platformalarini keng joriy etish muhim ahamiyatga ega. Shuningdek, mahsulot sifatini tasdiglovchi
laboratoriya tizimlarini rivojlantirish hamda ularning natijalarini ochiq e’lon qilish orqali “shaffof
marketing” tamoyillarini mustahkamlash zarur. Bundan tashqari, axborot-maslahat xizmatlarini
kengaytirish, bozor konyunkturasini prognozlash tizimini takomillashtirish va mahsulot
diversifikatsiyasini chuqurlashtirish orgali tarmogning eksport salohiyatini oshirish mumkin. Ushbu
chora-tadbirlarni amalga oshirish asalarichilik mahsulotlari bozorida marketing samaradorligini
oshirish va tarmoqning barqaror rivojlanishini ta’minlashga xizmat qiladi.

